(三下唐詩(
《詠鵝》      　駱賓王

鵝鵝鵝，曲項向天歌。
白毛浮綠水，紅掌撥清波。 
《詠蟬》   　　　虞世南
垂緌飲清露，流響出疏桐。
居高聲自遠，非是借秋風。
《詠螢》   　　　虞世南
的歷流光小，飄颻弱翅輕。 
恐畏無人識，獨自暗中明。

《白鷺鷥》        李白
白鷺下秋水，孤飛如墜霜。

心聞且未去，獨立沙洲旁。

《八陣圖》    　　杜甫
功蓋三分國，名成八陣圖；

江流石不轉，遺恨失吞吳。
《登幽州臺歌》   陳子昂
前不見古人，後不見來者。
念天地之悠悠，獨愴然而涕下。
《贈蕭瑀》     　李世民 
疾風知勁草， 板蕩識誠臣。 
勇夫安知義， 智者必懷仁。

《蠶婦》     　　張俞

昨日入城市，歸來淚滿巾。

遍身羅綺者，不是養蠶人。

《柳絮》   　　　雍裕之

無風才到地，有風還滿空；

緣渠偏似雪，莫近鬢毛生。
《蘆花》　　　　雍裕之
夾岸復連沙，枝枝搖浪花；
月明渾似雪，無處認漁家。

《雪》     　　　羅隱
盡道豐年瑞，豐年事若何？
長安有貧者，為瑞不宜多。

《夜雪》　　　　白居易
已訝衾枕寒，復見窗戶明。
夜深知雪重，時聞折竹聲。
《梅花》　　　　李中　　
群木方憎雪，開花長在先。　　　　　　　　　　　流鶯與蝴蝶，不見許因緣。

《梅花》　　　　王安石
牆角數枝梅，凌寒獨自開。

遙知不是雪，為有暗香來。

《塞下曲》　　　盧綸

月黑雁飛高，單于夜遁逃。　　　　　　　　　　　　　　　　　　　　　　　　　　　　　　　　　　　　　　　　　　　　　　　　　　　　　　　　　　　　　　
欲將輕騎逐，大雪滿弓刀。

《行宮》　　　　元稹
寥落古行宮，宮花寂寞紅。
白頭宮女在，閒坐說玄宗。

《易水送別》　　駱賓王 

此地別燕丹，壯士髮衝冠，

昔時人已沒，今日水猶寒。
《送朱大人入秦》　孟浩然
遊人五陵去，寶劍值千金；
分手脫相贈，平生一片心。

《送靈澈》　　　劉長卿 
蒼蒼竹林寺，杳杳鐘聲晚，
荷笠帶斜陽，青山獨歸遠。

《送上人》 　　劉長卿
孤雲將野鶴，豈向人間住？

莫買沃洲山，時人已知處。
《長干曲》　　　崔顥
君家何處住？妾住在橫塘。

停船暫借問，或恐是同鄉。

家臨九江水，來去九江側。

同是長干人，生小不相識。

《聽箏》 　　　　李端 
鳴箏金粟柱，素手玉房前。
欲得周郎顧，時時誤拂絃。(
《遊子吟》　　　孟郊
慈母手中線，遊子身上衣，

臨行密密縫，意恐遲遲歸。

誰言寸草心，報得三春暉。
《七步詩》　　　曹植
煮豆燃豆萁，漉豉以為汁。
萁在釜下燃，豆在釜中泣。
本是同根生，相煎何太急。
《秋浦歌》 　　　李白
白髮三千丈，離愁似個長。
不知明鏡裡，何處得秋霜。

《哥舒歌》　　　西鄙人 
北斗七星高，哥舒夜帶刀。
至今窺牧馬，不敢過臨洮。

《莫種樹》 　　　李賀
園中莫種樹，種樹四時愁。
獨睡南窗月，今秋似去愁。

《江樓聞砧》　　　白居易
江人授衣晚，十月始聞砧。

一夕高樓月，萬里故園心。
《絕句--江碧鳥逾白》 杜甫
江碧鳥逾白，山青花欲燃。
今春看又過，何日是歸年？

《風》　　　　　　李嶠
解落三秋葉，能開二月花；
過江千尺浪，入竹萬丈斜。

《終南望餘雪》　　祖詠
終南陰嶺秀，積雪浮雲端；
林表明霽色，城中增暮寒。

《山中吟》　　　　陶宏景
山中何所有，嶺上多白雲；
只可自怡悅，不堪持贈君。
《秋風引》　　　　劉禹錫
何處秋風至，蕭蕭送雁群。
朝來入庭樹，孤客最先聞。 

《秋日湖上》　　　薛螢
落日五湖遊，煙波處處愁；
浮沈千古事，誰與問東流？

《自君之出矣》　　張九齡
自君之出矣， 不復理殘機。
思君如滿月， 夜夜減清輝。

《何滿子》　　　　張祜
故國三千里，深宮二十年。
一聲何滿子，雙淚落君前。







